
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն

	1. Ուսումնասիրելով «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման նախագիծը, որով նախատեսվում է 2023 թվականին Երևանում կայանալիք ծանրամարտի մեծահասակների Եվրոպայի առաջնության պատշաճ ձևով կազմակերպման և անցկացման համար ՀՀ կրթության, գիտության, մշակույթի և սպորտի նախարարությանը ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի հաշվին լրացուցիչ հատկացնել 33,716.6 հազ.դրամ, հայտնում ենք հետևյալը.
   Վերոնշված միջոցառման գծով ՀՀ 2023 թվականի պետական բյուջեով նախատեսվել է 990,014.2 հազ դրամ՝ ամբողջությամբ բավարարելով ՀՀ կրթության, գիտության, մշակույթի և սպորտի նախարարության կողմից ներկայացված բյուջետային հայտը: Միաժամանակ, 2023 թվականի փետրվարի 9-ի ՀՀ կառավարության N 161-Ն որոշմամբ նշված նպատակով լրացուցիչ հատկացվել է 214,585.3 հազ դրամ, որի արդյունքում միջոցառման գծով ընդհանուր հատկացումները կազմել են 1,204,599.5 հազ դրամ: 
 Միաժամանակ, տեղեկացնում ենք, որ ՀՀ 2023թ. պետական բյուջեով նախատեսված ՀՀ կառավարության պահուստային ֆոնդի միջոցները ներկայումս գրեթե ամբողջությամբ ծանրաբեռնված են ՀՀ կառավարության որոշումներով և ՀՀ կառավարության որոշումների շրջանառվող նախագծերով և ՀՀ կառավարության պահուստային ֆոնդի գծով առաջին կիսամյակի ճշտված չափաքանակն ամբողջությամբ սպառված է: 
Այդ կապակցությամբ առաջարկում ենք Նախագծով առաջարկվող նոր ծառայությունների ձեռքբերման ծախսերը իրականացնել վերոնշված հատկացումների շրջանակներում, կամ դիտարկել այլընտրանքային աղբյուրներից ֆինանսավորման հարցը:

	
	Ընդունվել է ի գիտություն:
Հայտնում եմ, որ և ՀՀ 2023 թվականի պետական բյուջեով նախատեսվել է և 2023 թվականի փետրվարի 9-ի ՀՀ կառավարության N 161-Ն որոշմամբ հատկացված լրացուցիչ գումարը տրամադրվել են նպատակային և գնումների օրենսդրությամբ սահմանված կարգով պայմանագիր է կնքվել հաղթող կազմակերպության հետ:
Համաձայն Ծանրամարտի Եվրոպայի 2023 թվականի առաջնության անցկացման աշխատանքների նախապատրաստման և կազմակերպման միջգերատեսչական հանձնաժողովի 2023 թվականի ապրիլի 5-ի նիստի ՂԱ/19-2023 արձանագրության օրակարգի հարցի 1-ին կետի 1.3 ենթակետի՝ «Բեգրաունդ Փրոդաքշն» ՍՊԸ-ի կողմից տնտեսումների հաշվին արդեն իսկ հնարավորինս նվազեցվել են ծախսերը:
Ներկա պահին ՀՀ ԿԳՄՍ նախարարության 2023 թվականի պետական բյուջեով ընդհանուր հատկացումների հաշվին տնտեսումներ կամ ազատ դրամական միջոցներ առկա չեն, իսկ հաշվի առնելով ժամանակի սղությունը՝ այլընտրանքային աղբյուրներից ֆինանսավորման հարցը դիտարկելը այս պահին անիրատեսական է:



	2. Հայտնում ենք նաև, որ Նախագծին կից ներկայացված նախահաշվում բացակայում են ծախսատեսակների գնագոյացման սկզբունքները:
	
	Ընդունվել է:
Հաշվի առնելով այն հանգամանքը, որ Երևան քաղաքում Եվրոպայի ծանրամարտի առաջնությունը կայանալու է 2023 թվականի ապրիլի 15-ից 23-ը, և լրացուցիչ ծախսերի անհրաժեշտությունը առաջացել է կազմակերպչական աշխատանքների իրականացման արդյունքում, ուստի ժամանակի սղությունից ելնելով՝ լրացուցիչ ծախսերի նախահաշվում ծախսատեսակների գնագոյացումը կատավել է հիմք ընդունելով բանավոր հարցումները:


	3. Բացի այդ, անդրադառնալով Նախագծի տեխնիկական մասին, առաջարկում ենք Նախագծին կից ներկայացված N 2 հավելվածում լրացնել գործառական դասիչի գծով բաց թողնված համապատասխան ցուցանիշները:
	
	Ընդունվել է:
Կատարվել է համապատասխան փոփոխություն:




